
GOUVÈNÈ HOCHUL AK EKSPÈ METEYO NASYONAL YO REKOÈT SEMÈN 
PREPARASYON KONT SIKLÒN NAN ETA NEW YORK  

  
Plis pase 11 milya dola nan fon rekiperasyon eta ak federal yo bay kominote yo ki 

afekte pa siklòn ak tanpèt twopikal yo depi 2014  
  

25 milyon dola yo atribye nan Bidjè Eta 2024 la pou ede gouvènman lokal yo 
sipòte repons pou ijans  

  
Yo ankouraje Nouyòkè yo pou yo prepare pou siklòn potansyèl yo kounye a  

  
  

Gouvènè Kathy Hochul te anonse jodi a kòmansman Semèn Preparasyon kont Siklòn 
nan Eta New York. Direktè Sèvis Meteyo (National Weather Service, NWS) Nasyonal 
la, Administratè Biwo Repons ak Rekiperasyon FEMA, Direktè Sant Siklòn Nasyonal la 
(National Hurricane Center) ak ekspè siklòn nan Administrasyon Oseyanik ak 
Atmofesrik Nasyonal (National Oceanic and Atmospheric Administration, NOAA) te 
anonse etap enpòtan sa a ansanm ak Komisè DHSES la, Jackie Bray nan Ayewopò 
Albany an. Te gen 15 sistèm tanpèt twopikal ki te afekte dirèkteman Eta New York depi 
2012, epi frekans yo te double pandan sis dènye ane yo. Ak kantite tanpèt k ap grandi, 
bezwen pou prepare pou enpak yo pi enpòtan pase tout tan. Nan kad Semèn Siklòn ki k 
ap dewoule jiska 11 me a, ofisyèl yo te vizite yon avyon chas ouragan USAF Reserve 
WC-130J ak yon avyon NOAA WP-3D Orion, ke yo te itilize pou kolekte epi analize 
done sou siklòn yo.  
  
"Tout Nouyòkè ki te fè eksperyans siklòn Irene ak Sandy konnen nati trajik, enprevizib 
tanpèt sa yo, epi se responsablite nou pou nou fè tout sa nou kapab pou pwoteje eta 
nou an kont evènman move tan k ap vini yo", Gouvènè Hochul te deklare. "Nou te 
envesti plizyè milya dola nan efò preparasyon pou tanpèt ak rekiperasyon, epi n ap pran 
tout mezi ki nesesè pou asire yo pwoteje Nouyòkè yo."  
  
Direktè Sèvis Meteyo Nasyonal NOAA a, Ken Graham, Ken Grahamte deklare, 
"Siklòn yo pa limite sèlman nan sid peyi Etazini, yo deja epi yo ka menase Eta New 
York depi Montauk rive Massena. Sèvis Meteyo Nasyonal la fyè pou l kreye patenarya 
ak ofisyèl Eta New York yo pou ede prepare plis pase 19 milyon rezidan eta yo anvan 
sezon siklòn yo kòmanse, epi kenbe yo devan nenpòt tanpèt pandan tout sezon an."  
  



Administratè Rejyonal FEMA, David Warrington, te deklare, "Pandan sezon siklòn 
ane sa a ap apwoche byen vit, FEMA kontinye kowòdone avèk vijilans ak Eta New York 
ak ajans federal parèy nou yo. Nou mande piblik la pou yo rete vijilan ak tout mesaj ak 
enfòmasyon otorite lokal ou yo bay yo. Chak tanpèt natirèlman diferan de nenpòt tanpèt 
anvan, kidonk nou dwe toujou fè atansyon ak konsidere tout avètisman ki ta ka bay yo. 
Nan travay an kolaborasyon ak patnè Eta nou yo ak lokal yo, nou pa ka tann pou nou 
navige avèk siksè sezon sa a nan ede moun anvan, pandan ak apre katastwòf yo."  
  
Ane pase a, te gen 20 tanpèt yo te nonmen nan basen Atlantik la, ki te klase katriyèm 
pou tanpèt ke yo te plis nonmen nan yon ane depi 1950, dapre NOAA ak Sant Siklòn 
Nasyonal la. NOAA pral pibliye Pespektiv Siklòn 2024 la 23 me pou sezon siklòn 
Atlantik la ki soti 1e jen jiska 30 novanm.  
  
Depi 2014, Divizyon Sekirite Teritwa ak Sèvis pou Ijans (Division of Homeland Security 
and Emergency Services, DHSES) Eta New York la te bay plis pase 11 milya dola nan 
fon federal ak eta a bay kominote yo ki te afekte pa siklòn ak tanpèt twopikal Irene, Lee, 
Sandy, Isaias, Ida ak Fred. Yo te itilize fon yo pou mezi pwotektris ijans yo, ranmasaj 
debri, ak reparasyon nan enfrastrikti ak batiman piblik yo.  
  
Gouvènè Hochul fè preparasyon Nouyòkè yo pou tanpèt yo prevwa yo vin yon priyorite. 
Bidjè ane sa a te atribye 15 milyon dola pou Divizyon Sekirite Teritwa ak Sèvis pou 
Ijans (DHSES) pou ede patnè lokal yo ak konte yo nan pwoteje enfrastrikti piblik yo ak 
diminye efè move tan yo nan ede bay jeneratè, ponp dlo ak teknoloji baryè inondasyon. 
Yo te atribye yon lòt 10.4 milyon dola bay Biwo Jesyon Ijans lan pou elaji prezans 
rejyonal Eta a, ogmante planifikasyon ak fòmasyon lokal yo, bay lòt egzèsis similasyon 
epi devlope kapasite analitik ak jewospasyal.  
  
An desanm 2023, Gouvènè Hochul te anonse kreyasyon Sant Kominikasyon Risk 
Meteyo Eta New York oswa SWRCC (State Weather Risk Communication Center, 
SWRCC) nan Inivèsite Eta New York la (State University of New York, SUNY) nan 
Albany. Sant lan se yon premye nan jan li nan kolaborasyon operasyonèl ant chèchè 
inivèsite yo ak manadjè ijans eta a epi li sèvi kòm yon sant echanj enfòmasyon sou 
move tan. Li travay tou pou devlope zouti pou ede manadjè ijans yo pran desizyon 
enfòme pou ede pwoteje kominote yo epi egzamine fason yo ka amelyore kominikasyon 
sou risk metewolojik ekstrèm yo bay piblik la.  
  
Komisè Divizyon Sekirite Teritwa ak Sèvis pou Ijans lan, Jackie Bray, te 
deklare, "Prepare davans se pi bon fason pou kominote yo ak rezidan yo pwoteje tèt yo 
kont enpak devastatè siklòn yo ak konsekans yo. Lè w fè atansyon kounye a, sa ka ede 
evite panik ak move desizyon lè tanpèt yo iminan."  
  
Direktè Sant Kominikasyon sou Risk Meteyo Eta New York la (SWRCC) Nick 
Bassill, te deklare, "Siklòn Irene ak Sandy te enspire kreyasyon NYS Mesonet. 
SWRCC te kreye zouti inondasyon apre siklòn Ida ki te benefisye eta a pandan 
evènman inondasyon septanm pase a nan Vil New York. Nou fè yon patenarya ak 



Sèvis Meteyo Nasyonal pou ogmante konsyantizasyon sou tout danje ki te koze pa tout 
kalite sistèm twopikal epi n ap kontinye sèvi New York."  
  
Prezidan University at Albany an, Havidán Rodríguez, te deklare, "Inivèsite Albany 
fyè pou l kolabore ak kòlèg nou yo nan gouvènman eta a ki gen ladan Depatman 
Sekirite Enteryè ak Sèvis Ijans Eta New York, ansanm ak kòlèg nou yo nan Sèvis 
Meteyola Nasyonal la, nan Administrasyon Oseyanik ak Atmofesrik Nasyonal la, pou 
avanse siveyans siklòn yo. Ekspètiz nou an nan syans atmosferik ak klimatik, analiz 
done, entèlijans atifisyèl, ak preparasyon pou ijans fè UAlbany yon patnè natirèl pou 
travay enpòtan sa a. Ak chanjman klimatik ak move tan ki ogmante menas pou 
Nouyòkè yo, resous UAlbany tankou Mesonet Eta New York ak Sant Kominikasyon sou 
Risk Meteyo Eta a enpòtan anpil pou nou konprann menas sa yo epi pwoteje vwazen 
nou yo ak ekonomi nou an."  
  
Sekirite kont Siklòn  
Siklòn ak tanpèt twopikal gen potansyèl pou afekte nenpòt pati nan Eta New York 
pandan sezon siklòn lan, kidonk li enpòtan pou w konnen kijan pou w resevwa alèt alè k 
ap ede w rete an sekirite. Pi bon fason pou resevwa alèt metewolojik alè se lè w enskri 
nan NY-Alert, yon sèvis gratis ki bay alèt sou move tan ak lòt alèt ki gen rapò ak ijans 
yo.  
  
Pran mezi sa yo pou asire ou menm ak pwòch ou yo pwoteje:  

• Devlope yon plan pou katastwòf nan kay la epi konnen kijan pou kontakte 
manm fanmi an toutan. Idantifye yon zanmi oswa yon manm fanmi ki 
andeyò vil la ki dwe "kontak fanmi an nan ka ijans" epi asire w ke tout 
manm fanmi yo gen enfòmasyon kontak la.  

• Deziyen yon pwen pou reyini an ijans – yon kote abityè kote fanmi an ka 
rankontre si yo pa ka jwenn aksè ak rezidans lan.  

• Konnen risk siklòn ak tanpèt ki genyen nan kominote w la.  
• Si w abite toupre zòn kotyè yo, enfòme w sou istwa vag tanpèt zòn ou an 

ak siyal avètisman ak plan evakyasyon kominote w la, ki gen ladan wout ki 
an sekirite alenteryè tè yo ak kote abri ofisyèl yo ye.  

• Konnen ki kote pou deplase bèt kay yo pandan yon tanpèt - pifò abri yo pa 
pral pèmèt bèt kay.  

  
Metee founiti sa yo pare:  

• Ase manje ki pap gate ak rezèv dlo pou 10 jou.  
• Radyo ak flach ki fonksyone ak pil ak yon kantite pil.  
• Yon bwat premye swen ak rezèv medikaman.  
• Dokiman epòtan yo: Règleman asirans, dosye medikal, nimewo kont 

labank, kat Sekirite Sosyal, elatriye nan yon resipyan ki enpèmeyab.  
• Lajan kach, chekye, kat kredi ak kat ATM.  

https://gcc02.safelinks.protection.outlook.com/?url=https%3A%2F%2Falert.ny.gov%2F&data=05%7C02%7CRicardo.Pelaez%40otda.ny.gov%7C932286cbe4ea4190649f08dc6ebde678%7Cf46cb8ea79004d108ceb80e8c1c81ee7%7C0%7C0%7C638507009112753910%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=LG0vgDX3BYbnbLhp13FwPBnc%2FVIiPBgCs60BDSA1mfk%3D&reserved=0


• Yon lis kontak pou ijans moun ak òganizasyon ke yo ka bezwen rele: 
kontak lekòl, doktè, founisè, ak kontak asirans.  

  
Pran mezi prevansyon sa yo:  

• Achte api sere materyèl, tankou playwoud, ki nesesè pou sekirize kay ou 
kòrèkteman  

• Repare goutyè ak kolòn ki lach oubyen ki bouche yo.  
• Sekirize oswa pote andedan mèb ki sou gazon ak lòt objè ki lach, ki lejè 

tankou poubèl ak zouti jadinye yo ki ka vin tounen pwojektil nan gwo van. 
Epitou koupe branch bwa ki mouri nan gwo oswa nan ti pye bwa yo.  

• Revize règleman asirans pou detèmine limit kouvèti asirans lan anvan yon 
tanpèt frape.  

• Detèmine ki kote pou deplase bato yo nan yon ijans.  
• Ou dwe okouran de kondisyon metewolojik lokal yo lè w koute emisyon 

Sèvis Metewolojik Nasyonal la sou Radyo Meteyo NOAA ak rapò ki soti 
nan estasyon televizyon ak radyo lokal yo.  

• Konnen kijan pou fèmen kouran, chalè ak dlo lakay ou.  

  
Pou ou jwenn plis enfòmasyon, vizite paj Sekirite ak Prevansyon DHSES la nan 
https://www.dhses.ny.gov/safety.  
  

###  
  
  

Lòt nouvèl disponib sou sit www.governor.ny.gov 
Eta New York | Chanm Egzekitif | press.office@exec.ny.gov | 518.474.8418  

Enskri pou w jwenn mizajou Biwo Gouvènè a: ny.gov/signup | Voye tèks NEW YORK bay 81336 
 

ANILE ENSKRIPSYON OU 
 

https://gcc02.safelinks.protection.outlook.com/?url=https%3A%2F%2Fwww.dhses.ny.gov%2Fsafety&data=05%7C02%7CRicardo.Pelaez%40otda.ny.gov%7C932286cbe4ea4190649f08dc6ebde678%7Cf46cb8ea79004d108ceb80e8c1c81ee7%7C0%7C0%7C638507009112763456%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=hcV%2FAXEb%2Fkf57fHdPO9M4M1gAAByB4ZwotGJc5gxVg8%3D&reserved=0
https://gcc02.safelinks.protection.outlook.com/?url=http%3A%2F%2Fwww.governor.ny.gov%2F&data=05%7C02%7CRicardo.Pelaez%40otda.ny.gov%7C932286cbe4ea4190649f08dc6ebde678%7Cf46cb8ea79004d108ceb80e8c1c81ee7%7C0%7C0%7C638507009112770541%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=eQS082lWjOkKG6%2FQwqY3z%2F3dQ%2F%2FiwGpVNsbRp%2FAJ%2BBQ%3D&reserved=0
mailto:press.office@exec.ny.gov
https://gcc02.safelinks.protection.outlook.com/?url=http%3A%2F%2Fny.gov%2Fsignup&data=05%7C02%7CRicardo.Pelaez%40otda.ny.gov%7C932286cbe4ea4190649f08dc6ebde678%7Cf46cb8ea79004d108ceb80e8c1c81ee7%7C0%7C0%7C638507009112777378%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=QzxkkJWl7t3CqNJtW5ZOhncZTc4JpLkVYyr512ZmI%2FA%3D&reserved=0
https://gcc02.safelinks.protection.outlook.com/?url=https%3A%2F%2Fit.cwnls.com%2Fapp%2Fitpage.nsf%2Funsubscribe.xsp%3Faction%3Dunsubscribe%26id%3D1100PRESCBE44B7F806635B285258B160061A2D700000000000000000000000000000000&data=05%7C02%7CRicardo.Pelaez%40otda.ny.gov%7C932286cbe4ea4190649f08dc6ebde678%7Cf46cb8ea79004d108ceb80e8c1c81ee7%7C0%7C0%7C638507009112783132%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=MCgdKqyGv02IHGTPRUFYkYyMTAFrV0vw5ZGfWpIYBOI%3D&reserved=0

